
				ਇਹ ਸਫ਼ਾ ਪ੍ਰਮਾਣਿਤ ਹੈ


ਵਿੱਚ ਹਰਖ ਦੇ ਭਰਿਆ 

ਤੇਰੀ ਕੁਦਰਤ ਤੇ-

ਸਭ ਕੋਈ ਹੈ ਡਰਿਆ

ਛੜਾ ਛੜਾ ਨਾ ਕਰਿਆ ਕਰ ਨੀ 

ਦੇਖ ਛੜੇ ਨਾਲ ਲਾ ਕੇ 

ਛੜਾ ਤਾਂ ਤੈਨੂੰ ਐਂ ਰੱਖ ਲੈਂਦਾ 

ਹਿੱਕ ਦਾ ਵਾਲ ਬਣਾ ਕੇ 

ਲੱਗੀਆਂ ਸਿਆਲ ਦੀਆਂ-

ਟੁੱਟੀਆਂ ਪਿੜਾਂ ਵਿੱਚ ਜਾ ਕੇ

ਛੜਾ ਛੜਾ ਨਾ ਕਰਿਆ ਕਰ ਨੀ 

ਦੇਖ ਛੜੇ ਨਾਲ ਲਾ ਕੇ 

ਪਹਿਲਾਂ ਛੜਾ ਤੇਰੇ ਭਾਂਡੇ ਮਾਂਜੇ 

ਲਾ ਕੜਛੀ ਤੋਂ ਲਾ ਕੇ 

ਵਿਛੀਆਂ ਸੇਜਾਂ ਤੇ- 

ਸੌਂ ਜਾ ਮਨ ਚਿਤ ਲਾ ਕੇ
496 

ਛੜਾ ਛੜਾ ਨਿਤ ਰਹੇਂ ਆਖਦੀ 

ਦੇਖ ਛੜੇ ਨਾਲ ਲਾ ਕੇ 

ਭਾਂਡੇ ਟੀਂਡੇ ਸਾਰੇ ਮਾਂਜਦੂੰੰ 

ਕੜਛੀ ਪਤੀਲਾ ਲਾ ਕੇ 

ਲੱਗੀਆਂ ਸਿਆਲ ਦੀਆਂ-

ਟੁੱਟੀਆਂ ਪਿੜਾਂ ਵਿੱਚ ਜਾ ਕੇ

ਇਕ ਛੜਾ ਸੁਣਾਵੇ ਦੁਖੜੇ 

ਰੋ ਰੋ ਮਾਰੇ ਧਾਹੀਂ 

ਦੋ ਸੌ ਨਗਦ ਰੁਪਿਆ ਖਾ ਗੀ 

ਜਨਤਾ ਨਾਮ ਜੁਲਾਹੀ 

ਕਢਮੀ ਜੁੱਤੀ ਰੇਸ਼ਮੀ ਲੀੜੇ 

ਲੈਂਦੀ ਚੜ੍ਹੀ ਛਮਾਹੀ 

ਲੱਡੂ ਕਦੇ ਅੰਗੂਰ ਮੰਗੌਂਦੀ 

ਖਾਂਦੀ ਬੇ ਪਰਵਾਹੀ 

ਨਾਰ ਬਿਗਾਨੀ ਨੇ-

ਘਰ ਦੀ ਕਰੀ ਤਬਾਹੀ

